
ይህች ልዩ አምድ በአሁኗ ወቅት የኢትዮጵያ ሕዝብ የወያኔን ሥርዓት አንኮታኩቱ ለመጣል ከመቼዎም የበለጠ የተነሳሳበትና ትግሉንም በሕብረ-

ብሔራዊ መልክ መቅረጽን የተረዳበት ለመሆኑ በቅርቡ በሰሜን ኢትዮጵያ የተካሄዱት ሰላማዊ ሰልፎችና ሕዝባዊ አመጾች ያሳያሉ። ይህም የትግል 
አቅጣጫ ወያኔንና ደጋፊዎቹን፣ ተለጣፊዎቹን አስደንግጧል። የሕዝብ አመጻ እየገፋ በሚመጣበት ጊዜ ደግሞ የኃይል ሚዛን ለውጥ ስለሚኖር ያንን 
ለመገደብ ወይም ጠልፎ ለራስ ለማድረግ በወያኔም በኩል በሁሉም የሕዝብን ድምፅ እያሰማ የሚመጣ ስብስብና ቡድን እንደ አሸን የሚፈላበት 

ወቅት ስለሆነ የአሲምባ አንባቢያን ግንዛቤን እንዲያገኙ አለፍ አለፍ ብለን ከድህረ-ገፆች አካባቢና ከሌሎችም ያገኘናቸውን አጠር ካለ አስተያየት 

ጋር የምናቀርብበት አምድ ይሆናል።  

 
 

ለአቶ አሠፋ ጨቦ ሞት ነፍስ ይማር አንልም! 
 

ጽድቅና ኩነኔ ቢኖርም ባይኖርም 
ከክፋት ደግነት ሳይሻል አይቀርም 

 ሰሞኑን በሶሻል ሚዲያ አቶ አሠፋ ጨቦ ሞተ ተብሎ፤ እንደ ሀገር ወዳድ ትልቅ አታጋይ ሰው 

ኢትዮጵያ እንዳጣች ተደርጎ ገንዘብ እንሰብስብ የሚለውን የዲያስፓራ የማስተባበር ሥራ ለታዘብንና የአቶ 

አሰፋ ጨቦን እውነተኛ ታሪክ ለምናውቅ አሳዝኖናል። በእርግጥ ሰው ሲሞት፣ የሚጠሉትም እንኳ ቢሆን 

ነፍስ ይማር፤ እናስተዛዝን፤ እንርዳ ማለት ኢትዮጵያዊ ባሕል ነውና ለአሠፋ ጨቦ እርዳታ አሰባሰቡ ወይም 

ዕርዳታ ሰጡ ብለን ማንንም አንወቅስም። እኛ ግን ለአቶ አሰፋ ጨቦ ሞት ነፍስ ይማር አንልም ስላልን 

በሰማይ ሊያገኝ የሚገባውን ምህረት እናስቆማለን ማለት ሳይሆን ይህ ሰው ሀገራችን ዛሬ ከደረሰችበት 

ሁናቴ መንገድ ጠራጊው ደርግ በዚያ ትውልድ ላይ ያደረገው ቅጥ ያጣ ጭፍጨፋ ተካፋይ መሆንኑ 

ስለምናውቅ ነው።  ለምሳሌም እንዲሆን አቶ አሰፋ ጨቦ በ1969 ዓ.ም. የጎሞጎፋ የሕዝብ ድርጅት ጽ/ቤት 

ቅርንጫፍ ኃላፊ ሆኖ ሲሠራ ያስተላለፈውን ሪፖርት ከዚህ በታች አባሪ አድርገናል። በነገራችን ላይ 

ወያኔም ሲገባ የጊዜያውይ መንጝሥት አባል እንደነበረ እናውቃለን። ለመሆኑ ዛሬ ታሪኩን የሚነግሩን 

ወገኖች የዚያን የጭፍጨፋ ታሪኩንም ጨምረው ነው ታላቅ መሪ የሚሉን ወይስ አለማወቅ? 

 ለአቶ አሠፋ ጨቦ ነፍስ ይማር አንልም ስንል ምን ማለታችን ነው? አቶ አሠፋ ጨቦ በነበረው 

ኃላፊነት በሕዝብ እልቂት መሪነት ሊጠየቅ የሚገባው ግለ-ሠብ ስለነበር። ዛሬ ታሪኩን ለማያውቁ መናገር 

የምንፈልገው ነገር እንዳለ አጠንክረንም ለማስገንዘብ ነው። ያ ትውልድ በተለየ በኢሕአፓ ጥላ ሥር 

ተሰባስቦ የነበረው ኢትዮጵያዊ ጥያቄው አንድና አንድ ነገር ብቻ ነበር። ሕዝባዊ ሥርዓት መመሥረት።

ለዚህም ከፍተኛ መስዋዕትነትን ከፍሎ አልፎአል። የሚያስገርመው ነገር ግን እነ አሰፋ ጨቦና መሰሎቹ 

እስከ ዕለተ ሞታቸው ለአንድ አፍታም እንኳ ቆም ብለው ያኔ በትውልድ ላይ ያደረስነው ጭፍጨፋ 

ትክክል አልነበረም ብለው ሲጸጸቱ አለመስማታችን ያሳዝነነል። ሕዝቡ ይቅርታ አድራጊ ነው። በተደጋጋሚ 

የምንመለከተው ግን ዘሬም ያንን ትውልድ አጥፊ ነበር፣ መጀመሪያ ግድያ የጀመረው ኢሕአፓ ነበር፣ 

ስለሆነም ግድያው ተገቢ ነበር ወይም ቀይ ሽብሩ ተገቢ ነበር ዓይነት ስንት ዶክተሮች ነን ባዮች አሳፋሪ 

ጽሁፉችን ሲጫጭሩ ነው የምንታዘበው። አሁንም የሚያሳየን ጸጸት ከሌሌ ሌላ ቀይ ሽብር በሌላ ትውልድ 

ላይ እንዳይደገም ያለፈውን ካለምንም ማመንታት ማውገዝ ሲቻል ብቻ ነው። ደግሞም ታሪክን ለመረመረ 

ካለ ፍትሕ እኮ ከኑጉሡና በለሥልጣኖቻቸው ሌሎችም አያሌ ኢትዮጵያን ካለፍርድ ጭፍጨፋ ተፋፍሞና 

ከተስፋፋ በኋላ ነው ኢሕአፓ እንኳ ራሱን መከላከል የጀመረው። አልሞት ባይ ተጋዳይነት ደግሞ ለሰው 

ልጅ የተጥሮ ስጦታው እንደሆን አንርሣ። 

ይህች ልዩ አምድ በአሁኗ ወቅት የኢትዮጵያ ሕዝብ የወያኔን ሥርዓት አንኮታኩቱ ለመጣል ከመቼዎም የበለጠ የተነሳሳበትና ትግሉንም በሕብረ-

ብሔራዊ መልክ መቅረጽን የተረዳበት ለመሆኑ በቅርቡ በሰሜን ኢትዮጵያ የተካሄዱት ሰላማዊ ሰልፎችና ሕዝባዊ አመጾች ያሳያሉ። ይህም የትግል 
አቅጣጫ ወያኔንና ደጋፊዎቹን፣ ተለጣፊዎቹን አስደንግጧል። የሕዝብ አመጻ እየገፋ በሚመጣበት ጊዜ ደግሞ የኃይል ሚዛን ለውጥ ስለሚኖር ያንን 
ለመገደብ ወይም ጠልፎ ለራስ ለማድረግ በወያኔም በኩል በሁሉም የሕዝብን ድምፅ እያሰማ የሚመጣ ስብስብና ቡድን እንደ አሸን የሚፈላበት 

ወቅት ስለሆነ የአሲምባ አንባቢያን ግንዛቤን እንዲያገኙ አለፍ አለፍ ብለን ከድህረ-ገፆች አካባቢና ከሌሎችም ያገኘናቸውን አጠር ካለ አስተያየት 

ጋር የምናቀርብበት አምድ ይሆናል።  

 
 

  

 

 

አቶ አሰፋ ጨቦ ዛሬ ወደፈጠረው ሄዶአል። አማኞች ከሆንን በዚያም አያሌ ያስገደላቸው፣ ከነ አሊ 

ሙሳ ጋር በደቡብ ኢትዮጵያ የዘመቱባቸው ወገኖች ዶሴአቸውን ይዘው ይቀርባሉ። ጥያቄአችን ግን ታዲያ 

ከወዲሁ ጸጸቱን አስመዝግቦ እንድናከብረው ያልፈቀደውን ነፍስ ይማር እንድንል የሚጠበቀው ለምንድር 

ነው?  

ገንዘብ ለሚያሰባስቡ ወገኖች የምናሳስበው ነገ መንግሥቱ ኃይለ ማርያም ቢሞት የወርቅ ሳጥን 

እናሠራለት ቢሉን ሆ! ብለን ልንነሣ ነው ማለት ነው? ይህንን ስናደርግ ወደፊት በሥልጣን ላይ የሚወጡ 

ሰዎች ገደባቸውን እንዲያውቁ ሳናደርግ ማለፋችን እንዳይሆን አያሳስባቸውም ወይ? እንግዲህ የኢትዮጵያ 

ሕዝብ ዛሬ ወያኔ እንደሚያደርገው ጨፍጫፊን በጨፍጫፊ እየተካ ከሥርዓት ወዸ ሥርዓት እየተላለፈ 

ሊያልፍ ነው ማለት ነው። እናም ለአቶ አሠፋ ጨቦ ሞተ ብለን ነፍሥ ይማር አንልም ስንል ያንን ትውልድ 

አጥፍቶ የዛሬ ወያኔዎችን ሥርዓት እንዲመጣ መሠረት የሆነውን ዓይነት ግፍ እንዳይደገም እውነተኛ 

ታሪኩን አተኩረን ለማሳሰብ እንደሆነ እንዲተረጎምልን እንወዳለን።   

ወገኖቻችን በእሥር አሰቃይተዋል፤ ካለፍርድ ረሽነዋል፤ አስከሬኖቻቸውንም ከጸኃይ አስጥተው 

እንዲውል አድርገዋል፣ ወላጅ ወጥቶ እንዲዘፍን፣ ለገደሉበት ጥይት ገንዘብ እንዲከፍል፣ ኸረ ስንቱን ግፍ 

ፈጽመዋል ብለን ልንበቀል ፈልገን ሳይሆን ምንም መራራ ቢሆን በዚህ ድረ-ገጻችን ላይ የምናስታውሳቸው 

ወገኖቻችንና በሚሊዮኖች ወገኖቻችን ላይ የደረሰውን ግፍ እውነተኛ ታሪኩን በመክተብ ሁሉን 

የምናስታውስበት ምክንያትም እንዲሆን ነው። እናም በድጋሜ ለአቶ አሠፋ ጨቦ ሞት ነፍስ ይማር 

አንልም! 

 

የኢሲምባ ድረ-ገጽ አዘጋጅ  

